
Ynglŷn â'r Pwyllgor
Mae'r Pwyllgor Archwilio (y Pwyllgor) yn gorff dirprwyedig i Fwrdd y Llywodraethwyr (y Bwrdd) ym Mhrifysgol Metropolitan Caerdydd (y Brifysgol).
Mae'r Pwyllgor Archwilio yn gyfrifol am sicrhau bod gweithrediadau'r Brifysgol yn cael eu cynnal yn foesegol, yn effeithlon ac yn effeithiol. Mae'r oruchwyliaeth hon yn cynnwys gwerthuso systemau rheoli risg a llywodraethu, adolygu mecanweithiau chwythu'r chwiban, goruchwylio archwiliadau mewnol ac allanol, craffu ar ddatganiadau ariannol, ac asesu penderfyniadau buddsoddi a chaffael. Trwy gyflawni'r cyfrifoldebau hyn, mae'r Pwyllgor Archwilio yn chwarae rôl hanfodol wrth ddiogelu asedau'r Brifysgol, cynnal ei henw da, a hyrwyddo atebolrwydd. Mae'r Pwyllgor yn cydymffurfio ag arferion llywodraethu da a chanllawiau cyhoeddedig, gan gynnwys rhai’r Committee of University Chairs.

Yn 2024/2025, cefnogwyd y Pwyllgor gan Ruth Davies (Ysgrifennydd y Brifysgol), Greg Lane (Pennaeth Llywodraethu), Julie Morgan (Uwch Swyddog Llywodraethu) ac Emily Samphier (Uwch Swyddog Llywodraethu). 

2. Cyfarfodydd 
Cynhaliwyd pedwar cyfarfod yn ystod Blwyddyn Academaidd 2024/25. 
· 18 Tachwedd 2024
· 21 Tachwedd 2024
· 24 Mawrth 2025  
· 16 Mehefin 2025 

3. Gwaith y Pwyllgor yn ystod 2024/25 
Ystyriodd y Pwyllgor yr eitemau busnes allweddol canlynol: 
· Yr Adroddiad Blynyddol a'r Datganiadau Cyllid a'r Datganiad Barn Archwilio Allanol Blynyddol ar gyfer 2023/24 
· Y Cynllun Archwilio Mewnol a'r Rhaglen Adolygiadau Cynghori a Sicrwydd 
· Diweddariadau cynnydd ar weithredu argymhellion archwilio mewnol  
· Cofrestr Risg a Materion y Brifysgol 
· Adroddiadau Blynyddol ar Gydymffurfiaeth â’r Ddyletswydd Prevent, Cydymffurfiaeth Gwybodaeth, a’r Datganiad Twyll Ariannol a Chaethwasiaeth Fodern 
· Adolygiad Blynyddol o Gofrestr Buddiannau a Rhoddion a Datganiadau Lletygarwch Llywodraethwyr 
· Adolygiad Blynyddol o gydymffurfiaeth â Chod Rheolaeth Ariannol CCAUC (Medr) 
· Adolygiad Blynyddol o Weithdrefnau Polisi Cyfrifyddu'r Brifysgol 
· Adolygiad o Bolisi Twyll a Llygredd y Brifysgol 
· Darpariaeth ar gyfer ystyried atgyfeiriadau o dan y Weithdrefn Chwythu'r Chwiban (ni dderbyniwyd yr un yn 2024/25) 

4. Roedd Aelodaeth y Pwyllgor Archwilio fel a ganlyn: 

	Aelod 
	Cyfarfodydd a Fynychwyd 

	Scott Waddington (Cadeirydd a Llywodraethwr Annibynnol)  
	4/4 

	Colin Arnold (Aelod Cyfetholedig Allanol o'r Pwyllgor Archwilio) 
	2/2 

	Dr Iva Gray (Llywodraethwr Annibynnol) 
	1/2 

	Yr Athro Helen Marshall (Llywodraethwr Annibynnol) 
	3/4 

	Paul Matthews (Llywodraethwr Annibynnol) 
	1/4 

	Menai Owen-Jones (Llywodraethwr Annibynnol) 
	2/2 

	Matthew Tossell (Llywodraethwr Annibynnol)  
	2/2 

	Lisa Winstone (Aelod Cyfetholedig Allanol o'r Pwyllgor Archwilio)  
	2/4 


 
Nid yw’r Cadeirydd, Staff na Myfyrwyr sy’n aelodau o Fwrdd y Llywodraethwyr yn aelodau o'r Pwyllgor Archwilio. At hynny, nid yw aelodau'r Pwyllgor Archwilio yn aelodau o'r Pwyllgor Cyllid. Mae gan o leiaf un aelod o'r pwyllgor brofiad perthnasol. 

5. Barn
Mae'r Cod Ymarfer Archwilio yn gofyn am farn y Pwyllgor Archwilio, gan dynnu ar waith Archwilio Mewnol ac Allanol a gwaith cysylltiedig arall, ar y graddau y gall Bwrdd y Llywodraethwyr, wrth gyflawni ei gyfrifoldebau, ddibynnu ar fesurau rheoli risg, system rheolaeth fewnol a threfniadau llywodraethu'r Brifysgol.  Yn y cyd-destun hwn, cred y Pwyllgor Archwilio fod trefniadau'r Brifysgol ar gyfer rheoli a llywodraethu a'i swyddogaethau archwilio mewnol ac allanol yn briodol ac yn effeithiol ac y gall Bwrdd y Llywodraethwyr ddibynnu arnynt wrth reoli’r gwaith o gyflawni amcanion corfforaethol. 

Gofynnir hefyd i'r Pwyllgor Archwilio roi barn ar ddigonolrwydd ac effeithiolrwydd trefniadau'r Brifysgol ar gyfer darbodaeth, effeithlonrwydd ac effeithiolrwydd. Yn hyn o beth, gan dynnu ar waith Archwilio Mewnol ac Allanol a'r Unedau Caffael a Chyllid, cyngor a dderbyniwyd gan y Cyngor Cyllido a gweithgareddau cysylltiedig eraill, mae'r Pwyllgor Archwilio o'r farn fod gan Brifysgol Metropolitan Caerdydd drefniadau boddhaol i gyflawni’r lefel ofynnol o ddarbodaeth, effeithlonrwydd ac effeithiolrwydd.  


Scott Waddington
Cadeirydd y Pwyllgor Archwilio
Tachwedd 2025
Pwyllgor Archwilio | Cylch Gorchwyl	 

Tachwedd 2024 

1. Gwybodaeth Allweddol 
Yn adrodd i: Fwrdd y Llywodraethwyr 
Pa mor aml: 3 chyfarfod y flwyddyn, gyda chyfarfodydd ychwanegol yn cael eu trefnu yn ôl yr angen (gan gynnwys cyfarfodydd anffurfiol am bynciau y cytunwyd arnynt)

2. Aelodaeth, Cworwm, a Mynychwyr 
Bydd y Pwyllgor yn cynnwys 6 Aelod. Y Cworwm ar gyfer cyfarfodydd fydd 3 Aelod, y mae’n rhaid i o leiaf 2 ohonynt fod yn Llywodraethwyr Annibynnol. Ni all Cadeirydd y Bwrdd, yr Is-Ganghellor, Staff na Myfyrwyr-Lywodraethwyr wasanaethu fel aelodau o'r Pwyllgor hwn. 
Aelodau a Mynychwyr 
	Aelodau 
1. Scott Waddington (Cadeirydd y Pwyllgor a Llywodraethwr Annibynnol)  
2. Yr Athro Helen Marshall (Llywodraethwr Annibynnol) 
3. Lisa Winstone (Aelod Cyfetholedig Allanol) 
4. Rôl Wag: Llywodraethwr Annibynnol (Is-Gadeirydd) 
5. Rôl Wag: Llywodraethwr Annibynnol  
6. Rôl Wag: Aelod Cyfetholedig Allanol 
	Mynychwyr 
Ysgrifennydd y Brifysgol 
Pennaeth Llywodraethu a Chlerc Bwrdd y Llywodraethwyr 
Prif Swyddog (Adnoddau) 
Archwilio Mewnol  
Archwilio Allanol  
Pennaeth Strategaeth/Dadansoddwr Risg a Chydymffurfiaeth 
Dirprwy Gyfarwyddwyr Cyllid (x2) 
Yn ôl disgresiwn y Cadeirydd, gwahoddir swyddogion eraill y Brifysgol, fel y bo'n briodol, i fynychu cyfarfodydd. 



3. Cylch Gwaith 
Mae'r Pwyllgor Archwilio yn rhoi sicrwydd i Fwrdd y Llywodraethwyr ynghylch rhwystrau a gwrthbwysau’r Brifysgol, yn ogystal ag ystyried bygythiadau sy'n dod i'r amlwg. Mae gan y Pwyllgor y pŵer i weithredu'n annibynnol fel y nodir yn y gweithrediadau. 
Ar ran Bwrdd y Llywodraethwyr, pwrpas y Pwyllgor Archwilio yw goruchwylio effeithiolrwydd trefniadau rheoli risg, rheoli a llywodraethu'r Brifysgol, gan gynnwys chwythu'r chwiban; effeithiolrwydd y trefniadau i hyrwyddo darbodaeth, effeithlonrwydd ac effeithiolrwydd; trefniadau archwilio mewnol ac allanol; agweddau archwilio datganiadau ariannol y Brifysgol; ac ystyried a oes trefniadau moesegol a gwerth am arian wedi'u hystyried ym muddsoddiadau a phenderfyniadau caffael y Brifysgol.  

4. Cylch Gorchwyl 
4.1	Ystyried a chymeradwyo ar ran y Bwrdd: 
a. Natur a chwmpas yr Archwiliad Allanol;  
b. Asesiad risg archwilio, strategaeth a rhaglen yr Archwilwyr Mewnol;  
c. Cymeradwyo'r defnydd o Ymgynghorwyr Allanol ar gyfer gwaith nad yw'n ymwneud ag archwilio;  
d. Yn gysylltiedig ag (c), y polisi ar y cydbwysedd o waith ymgynghori nad yw'n ymwneud ag archwilio a wneir gan yr archwilwyr allanol ar gyfer y Brifysgol; 
e. Perfformiad yr archwilwyr Allanol a Mewnol;  
f. Goruchwylio trefniadau effeithiol ar gyfer y broses chwythu'r chwiban, gan gynnwys fframwaith sicrwydd priodol i sicrhau craffu gwrthrychol; 
g. Gweithredu argymhellion y cytunwyd arnynt yn dilyn archwiliad, o ba bynnag ffynhonnell;  
h. Unrhyw bolisïau eraill sy'n ymwneud â materion o fewn maes y Pwyllgor, oni bai eu bod wedi'u cynnwys mewn mannau eraill yn y cylch gorchwyl hwn, neu'n dod o fewn cylch gwaith Pwyllgor Bwrdd arall. 

4.2	Ystyried ac argymell ar gyfer cymeradwyaeth y Bwrdd:  
a. Penodi neu ailbenodi archwilwyr Allanol a Mewnol;  
b. Mabwysiadu'r datganiad cyfrifon blynyddol, gan dynnu sylw'r Bwrdd at feysydd o gydymffurfiaeth wael ailadroddus â pholisïau a gweithdrefnau;  
c. Risgiau sylweddol a nodwyd trwy ymchwiliadau Archwilio Mewnol ac ymateb rheolwyr;  
d. Digonolrwydd trefniadau rheoli risg drwy’r adroddiad blynyddol ac adolygiad tymhorol o Gofrestr Risg y Brifysgol;  
e. Adolygiadau archwilio priodol eraill nad ydynt yn cael eu cynnal gan yr archwilwyr Allanol neu Fewnol, ond sydd â goblygiadau i drefniadau rheoli risg, rheoli a llywodraethu'r sefydliad;  
f. Unrhyw faterion eraill o fewn cylch gwaith y Pwyllgor. 

4.3	Derbyn adroddiadau er gwybodaeth a chynghori'r Bwrdd a/neu'r Is-Ganghellor fel y bo'n briodol ar:  
a. Unrhyw ddiwygiadau i bolisïau perthnasol y Brifysgol;  
b. Unrhyw ddiwygiadau i Reoliadau Ariannol y Brifysgol, a gaiff eu cynnig a/neu eu hystyried yn y lle cyntaf gan y Pwyllgor Cyllid;  
c. Unrhyw faterion a ddatblygwyd o dan bolisïau perthnasol y Brifysgol, fel arfer unwaith y bydd yr ymchwiliadau perthnasol wedi dod i ben;  
d. Unrhyw adroddiadau perthnasol gan Archwilio Cymru, Medr a sefydliadau eraill.  

4.4	Gall y Pwyllgor ofyn am sesiynau briffio (Archwiliadau Dwfn). 

5. Gweithrediad 
Mae'r Pwyllgor wedi'i awdurdodi gan y Bwrdd i ymchwilio i unrhyw weithgarwch o fewn ei gylch gorchwyl. Mae wedi’i awdurdodi i geisio unrhyw wybodaeth sydd ei hangen arno gan unrhyw gyflogai, a chyfarwyddir pob cyflogai i gydweithredu ag unrhyw gais a wneir gan y Pwyllgor.  
Mae'r Pwyllgor wedi'i awdurdodi gan y Bwrdd i gael cyngor cyfreithiol allanol neu gyngor proffesiynol annibynnol arall drwy Glerc y Bwrdd, ac i sicrhau presenoldeb unigolion nad ydynt yn aelodau sydd â phrofiad ac arbenigedd perthnasol os yw'n ystyried bod hyn yn angenrheidiol, fel arfer mewn ymgynghoriad â'r Is-Ganghellor a/neu Gadeirydd Bwrdd y Llywodraethwyr.  
Bydd y Pwyllgor yn adolygu agweddau archwilio’r datganiadau ariannol blynyddol drafft. Dylai'r Pwyllgor, lle y bo’n briodol, gadarnhau gyda'r archwilwyr mewnol ac allanol fod effeithiolrwydd y system rheolaeth fewnol wedi'i hadolygu, a gwneud sylwadau ar hyn yn ei adroddiad blynyddol i'r Bwrdd.  
Bydd y Pwyllgor yn paratoi ei adroddiad blynyddol gan gwmpasu blwyddyn ariannol y Brifysgol ac unrhyw faterion arwyddocaol hyd at ddyddiad paratoi'r adroddiad. Bydd yr adroddiad yn cael ei gyfeirio at Gadeirydd Bwrdd y Llywodraethwyr a'r Is-Ganghellor, a bydd yn crynhoi'r gweithgarwch ar gyfer y flwyddyn. Bydd yn rhoi barn y Pwyllgor ar ddigonolrwydd ac effeithiolrwydd trefniadau'r Brifysgol ar gyfer y canlynol:  
· rheoli risg, rheolaeth fewnol a llywodraethu;  
· darbodaeth, effeithlonrwydd ac effeithiolrwydd (gwerth am arian); a  
· rheoli a sicrhau ansawdd data a ddefnyddir ac a gyflwynir at ddibenion rheoleiddio.  
Bydd y farn ar y materion hyn yn seiliedig ar y wybodaeth a'r asesiadau a gyflwynir i'r Pwyllgor gan yr archwilwyr a rheolwyr y Brifysgol. 
Bydd y Pwyllgor yn cyflwyno adroddiad cryno i'r Bwrdd ar ôl pob cyfarfod, yn nodi pa benderfyniadau sydd wedi'u gwneud drwy awdurdod dirprwyedig. 

